Nafarroako Parlamentuko Mahaiak, 2016ko urtarrilaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Patxi Leuza García jaunak aurkeztutako galdera, Prestazio Handiko Trena dela-eta egindako obrarengatik Sustapen Ministerioari 30 milioi euro erreklamatzeari buruzkoa eta hitzarmenaren jarraipen batzordearen hurrengo bilerari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko urtarrilaren 18an

Lehendakaria: Ainhoa Aznárez Igarza

GALDERAREN TESTUA

Geroa Bai parlamentu-taldeari atxikitako foru parlamentari Patxi Leuza Garcíak, Legebiltzarreko Erregelamenduan ezarritakoaren babesean, honako galdera hau egin du, Nafarroako Gobernuak Osoko Bilkuran ahoz erantzun dezan: 

Asteon jakin dugunez, Nafarroako Gobernuak Sustapen Ministerioari erreklamatzen dio, bi gobernuen artean sinatutako akordioaren indarrez, 30 milioi euro ordain ditzan Prestazio handiko Trena dela-eta egindako obrarengatik, bai eta hitzarmenaren jarraipen-batzordeak aurki bilera bat egin dezan ere, gaia aztertzeko. Halaber, Manu Ayerdi Olaizola kontseilariak adierazi duenez, egungo Nafarroako Gobernuaren borondatea da hitzarmen horren baldintzak aldatzea, uste baitu hitzarmen hori garestiegia dela foru erkidegoaren funtsentzat. 

Egungo egoera eta gaiari buruzko jarrera horiek ikusita, honako hau jakin nahi dugu: 

Nafarroako Gobernuak zer urrats egitea aurreikusten du gai hori dela-eta? 

Iruñean, 2016ko urtarrilaren 14an 

Foru parlamentaria: Patxi Leuza García

